
PROPOSTA DA ALCALDIA DITAMINADA POLA CIACP DO DIA 29/08/2024
Resultado da votacién na CIAP:

6 votos a favor (GPM do PP e GPM do PSdG-PSOE)

1 abstencion (Grupo Mixto)

Asunto: Modificacion da Ordenanza reguladora do Prezo Publico pola prestacion do servizo de “Centro de Dia para
persoas maiores” do Concello de Lousame.
Expediente: 2024/G016/000003

“O Pleno Corporativo, érgano competente para a adopcion do presente acordo, na aplicacion da lexislacion
vixente en materia de réxime local, emite 0 mesmo baseado nos seguintes antecedentes e fundamento
xuridicos:

Antecedentes Administrativos:

1) Providencia da Alcaldia, do 22/07/2024 incoando o expediente administrativo, e solicitando informe ao Departamento
de Servizos Sociais.

2) Memoria do Departamento de Servizos Sociais, do 22/07/2024, xustificando a necesidade de modificar a ordenanza
e achegando o texto da modificacién da ordenanza reguladora do prezo publico.

3) Informe do Departamento de Servizos Sociais, do 23/07/2024, relativo & proxeccion dos ingresos a percibir dos
usuarios unha vez gue entre en vigor a nova ordenanza reguladora do prezo publico.

4) Informe Técnico-Econdmico relativo ao estudo de custos do prezo publico, do 22/08/2024, no que se conclie que o
prezo publico proposto non da cobertura ao custo do servizo, polo que deben xustificarse as razéns sociais,
benéficas, culturais e de interese publico que aconsellen fixar un prezo publico que non cubra o custo estimado do
servizo.

5) Informe do Departamento de Servizos Sociais, do 22/08/2024, xustificativo das razons sociais, benéficas, culturais e
de interese publico que aconsellan fixar un prezo publico que non dea cobertura ao custo estimado do servizo.

6) Informe da Secretaria-Intervencion sobre o expediente administrativo, 165/2024 do 26/08/2024.

Fundamentacion Xuridica:

1. O Concello de Lousame ten interese publico en modificar a Ordenanza reguladora do prezo publico pola
prestacion do servizo “Centro de Dia para persoas maiores” do Concello de Lousame.

2. 0O drgano competente para a adopcion deste acordo € o Pleno Corporativo, na aplicacion do artigo 47 do
Real Decreto Lexislativo 2/2004, do 5 de marzo, polo que se aproba o Texto Refundido da Lei
Reguladora das Facendas Locais.

3. Non é preciso seguir a tramitacion prevista no artigo 133 da Lei 39/2015, do 1 de outubro, de
Procedemento Administrativo Comdun, para garantir a participaciéon da cidadania na elaboracion das
normas e regulamentos; segundo a recente sentenza do Tribunal Supremo, do 31/01/2023 na que indica
que o artigo 133 non seria aplicable porque as ordenanzas fiscais xa tefien unha regulaciéon propia,

constituindo lexislacién especial.

4. O procedemento para aprobar o prezo publico € mais sinxelo que o preciso para unha taxa, pero nada
impide aplicar o procedemento regulado no artigo 17 do Real Decreto Lexislativo 2/2004, do 5 de marzo,
polo que se aproba o Texto Refundido da Lei Reguladora das Facendas Locais.

A vista do exposto, o Pleno Corporativo ACORDA:

Primeiro: Aprobar inicialmente a modificacion da ordenanza reguladora do prezo publico pola prestacién do
servizo de “Centro de Dia para persoas maiores” do Concello de Lousame, nos termos que figuran no
expediente e coa redaccion recollida no anexo a este acordo.

Segundo: Abrir o periodo de informacién publica, por un prazo de 30 dias habiles, cun anuncio que sera
publicado no Boletin Oficial da Provincia e no Taboleiro da sede electrénica do Concello.

Terceiro: No caso de que non se tivese presentado ningunha reclamacion ou suxerencia, entenderase
definitivamente adoptado o acordo que até ese momento era provisional.

Cuarto: Unha vez que o acordo provisional se eleve a definitivo (de xeito expreso ou tacito), a entrada en
vigor do prezo publico e da ordenanza reguladora tera lugar cando se publique completamente o seu texto no
Boletin Oficial da Provincia”.

PROXECTO DE MODIFICACION DA ORDENANZA:

ORDENANZA REGULADORA DO PREZO PUBLICO POLA PRESTACION DO SERVIZO DE “CENTRO DE
DIA PARA PERSOAS MAIORES”

ARTIGO 1. FUNDAMENTO LEGAL

Ao abeiro das facultades concedidas polos artigos 133.2 e 142 da Constitucién e polo artigo 41 do Real
decreto lexislativo 2/2004, do 5 de marzo, que aproba o Texto refundido da Lei reguladora das facendas
locais, este Concello establece o prezo publico pola prestaciéon do servizo de “Centro de Dia para persoas
maiores”, centro de titularidade municipal.

ARTIGO 2. CONCEPTO

O prezo publico regulado nesta ordenanza constitle unha prestacién patrimonial de caracter publico que
se satisfara pola prestacion dos diferentes servizos prestados no “Centro de Dia para persoas maiores” do
Concello de Lousame.

ARTIGO 3. OBRIGADOS AO PAGAMENTO

Estan obrigados ao pagamento das contias que se establecen como prezo publico as persoas usuarias do
“Centro de Dia para persoas maiores do Concello de Lousame”. No caso de que as persoas anteriores
carezan de capacidade de obrar, a obriga recaera sobre quen ostente a slia representacion legal.

ARTIGO 4. REXIME ECONOMICO DO PREZO PUBLICO

4.1 De acordo co establecido no Decreto 99/2012, do 16 de Marzo, polo que se regulan os servizos sociais
comunitarios e o seu financiamento, os prezos establecidos polo Concello de Lousame pola prestacién dos
servizos no “Centro de Dia para persoas maiores” tefien a condicién de ingresos de dereito publico, seran
aprobados polo Pleno do Concello e publicados no Boletin Oficial da Provincia.

4.2 Os prezos publicos pola prestacién dos servizos no “Centro de Dia para persoas maiores”, poderan
variar anualmente, segundo a modificacién dos indices econémicos de aplicacién ou, de ser o caso, pola
publicacién de normativas de rango superior que lle sexan de aplicacién; entrando en vigor a modificacién
6 dia seguinte da suUa publicacién no Boletin Oficial da Provincia.

4.3 Do mesmo xeito, as variaciéns que afecten & capacidade econémica das persoas usuarias vindicaranse
dende o mes de xaneiro de cada ano; polo que as persoas usuarias deberan achegar en cada exercicio (do
1 ao 20 de xaneiro de cada ano), os documentos actualizados que acrediten a sUa capacidade econdmica.
No caso contrario, podera procederse ao cobro da contia maxima prevista pola normativa.

4.4 O pagamento da contias do prezo publico serd mensual, e seran cargadas en conta, mediante
domiciliacién bancaria, nos primeiros 20 dias naturais do mes seguinte ao da prestacion do servizo.

4.5 Cando o ingreso da persoa usuaria no “Centro de Dia para persoas maiores do Concello de Lousame”,
tefia lugar nos primeiros 15 dias naturais do mes, liquidarase a contia mensual completa. Cando o ingreso
da persoa usuaria no “Centro de Dia para persoas maiores do Concello de Lousame” tefia lugar entre o dia
16 e o Ultimo do mes, liquidarase a metade da contia mensual.

4.6 Cando a persoa usuaria no “Centro de Dia para persoas maiores do Concello de Lousame”, non asista o
mes completo, aos efectos do calculo da contia do prezo publico, aplicaranse estas regras:

— Asistencia de até 11 dias habiles: Liquidarase a metade da contia mensual.

— Asistencia de 12 ou mais dias habiles: Liquidarase a contia mensual completa.

4.7 No caso de baixa definitiva dunha persoa usuaria no “Centro de Dia para persoas maiores do Concello
de Lousame”, aos efectos do céalculo da contia do prezo publico no mes da baixa definitiva, aplicaranse as
regras contidas no artigo 4.6.

ARTIGO 5. DETERMINACION DA CAPACIDADE ECONOMICA DAS PERSOAS USUARIAS

De acordo ao establecido no artigo 60 do Decreto 99/2012, do 16 de Marzo, polo que se regulan os
servizos sociais comunitarios e o seu financiamento, seran de aplicaciéns os seguintes criterios para a
determinacion da capacidade econdémica das persoas usuarias do “Centro de Dia para persoas maiores do
Concello de Lousame”:

1. Computarase a renda de todas as persoas residentes na mesma unidade de convivencia. Para estes
efectos considérase renda a suma de calquera das modalidades de ingreso a que se refire o artigo 6.2 da
Lei 35/2006, do 28 de novembro, do imposto sobre a renda das persoas fisicas.

2. Computarase, asi mesmo, o patrimonio neto de todas as persoas residentes na unidade de convivencia.
Para estes efectos, enténdese por patrimonio neto o conxunto de bens e dereitos de contido econémico de
que sexan titulares, determinados consonte as regras de valoracién recollidas na Lei 19/1991, do 6 de
xufio, do imposto sobre o patrimonio, con deducién das cargas e gravames de natureza real que dimindan
o seu valor, asi como das débedas e obrigas persoais das cales deba responder. Igualmente para o
cémputo do patrimonio neto deberan terse en conta as exencidns que prevé a Lei 19/1991, do 6 de xufio,
do imposto sobre o patrimonio, ao respecto da vivenda habitual e doutros bens e dereitos.

3. A capacidade econdmica calcularase sumando todas as rendas computables, modificadas & alza pola
suma dun 5% do patrimonio neto en cémputo anual, e dividindo o resultado da dita suma entre o total de
persoas que convivan no fogar.

ARTIGO 6. PARTICIPACION NO FINANCIAMENTO DAS PERSOAS USUARIAS

De acordo co establecido no art. 62 do Decreto 99/2012 de 16 de marzo, da participacién das persoas
usuarias no financiamento doutros servizos sociais comunitarios nos que se apliqgue o copagamento, o
servizo prestarase de maneira gratuita naqueles casos nos que a capacidade econdmica resulte igual ou
inferior ao 80% do Indicador Pldblico de Rendas de Efectos Mdultiples (IPREM). En calquera caso
establecerase un limite maximo de participacion econémica das persoas usuarias do 40% de sUa
capacidade econdmica.

Para o resto dos supostos, o Concello de Lousame establecerd unha regulaciéon progresiva da participacion
econdémica no custe do servizo atendendo ao seguinte:

Porcentaxe sobre a

Capacidade econdémica (referenciada ao , .
capacidade econémica da

IPREM) persoa usuaria
Menor ou igual ao 80% 0,00%

Maior ao 80% e menor ou igual ao 90% 30,00%

Maior ao 90% e menor ou igual ao 101% 32,50%

Maior ao 101% e menor ou igual ao 113% 35,00%

Maior ao 113% e menor ou igual ao 126% 37,50%

Maior ao 126% 40,00%

Tendo en conta posibles variacidns de indices econdmicos e normativas de aplicacién, e/ou da situacion
econdémica familiar das persoas usuarias, todos eles factores que poden supofier un cambio no tramo de
renda e polo tanto na porcentaxe de participacién no custe do servizo, levaranse a cabo anualmente as
correspondentes actualizaciéns no copago das persoas usuarias.

ARTIGO 7. PREZOS PUBLICOS

Os prezos publicos que deberdn achegar as persoas usuarias do “Centro de Dia para persoas maiores do
Concello de Lousame” estdn determinadas segundo os servizos que empregan, establecéndose os
seguintes prezos:

Asistencia Importes (exento IVE)
Asistencia dia completo (8 horas) 500,00€/mes
Servizos complementarios Importe (exento IVE)
1 hora extra diaria mensual* 62,50€/mes

Horas soltas 6,00€/hora

Almorzo 25,00€/mes

Xantar 140,00€/mes
Merenda 25,00€/mes

Menus 6,27€/dia
Transporte (1 viaxe ao dia) 50,00€/mes
Transporte (2 viaxes ao dia) 100,00€/mes

Viaxes soltos 6,00€/viaxe

*A prestacién do servizo complementario “1 hora extra diaria mensual” aplicarase de xeito excepcional por
motivos de conciliacién familiar e laboral, debidamente acreditados, e sempre que a organizaciéon do

centro o permita.

DISPOSICION DERROGATORIA

A entrada en vigor da presente ordenanza derroga a Ordenanza reguladora do prezo publico publicada o
12 de febreiro de 2015 (BOP n? 29) e vixente ata dito momento.

DISPOSICION FINAL

A presente modificacién da ordenanza entrara en vigor e sera de aplicacién a partir do dia seguinte da sua
publicacién integra no Boletin Oficial da Provincia e continuard vixente en tanto non se acorde a sUa
modificacién ou derrogacién expresa.

Lousame, na data da sinatura dixital.

A Alcaldesa, M2 Teresa Villaverde Pais

Documento asinado electronicamente, pédese validar a sinatura co cédigo indicado na marxe na https://sede.lousame.es.
(O codigo de verificacion garante, mediante o cotexo na sede electrénica municipal, a integridade do documento (artigo
18.1.b da Lei 11/2007, de 22 de xufio, de acceso electrénico dos cidadans aos Servizos Publicos).



https://sede.lousame.es/

		2024-08-30T12:58:27+0200
	VILLAVERDE PAIS MARIA TERESA - 76517422X




